
				এই পাতাটির মুদ্রণ সংশোধন করা প্রয়োজন। 
পঞ্চম প্রস্তাব । 8ፃ ቊ
সম্বংস্ক দর্শনকাৰ্য্য নিৰ্ব্বাহ করিয়া থাকে ; কাব্যও তখন সেইরূপ বৈচিত্র্যবহুল ও অনুরূপ মাধুৰ্য্যপ্রচুর এবং সেই সেই ভাবে পরিপূরিত হইয়া অনুরূপ আকার ধারণ করিয়া থাকে।
সে যাহা হউক, চিন্তা এবং কল্পনাদক্ষ ও ধৰ্ম্মভাবপরিপূরিত ভারতভূমিতে যে রামায়ণের ন্যায় মুন্দর চিত্রযুক্ত এবং দেবধৰ্ম্মসম্পন্ন, বিবিধবৈচিত্রশালী ও নানারসবিশিষ্ট মহাকাব্যের উৎপত্তি হইবে, ইহা একরূপ স্বতঃসিদ্ধ বলিলে বলা যায়। রামায়ণের সহ পাশ্বাপাশ্বিভাবে আর এক বিরাটমূৰ্ত্তিধর গ্রন্থ কখন কখন মহাকাব্যের গণনায় গণিত হইয়া থাকে। বলা বাহুল্য যে উহা মহাভারত। উহার বিষয় এখানে আর অবতারণা করিবার আবশ্বক নাই। কিন্তু উহাও যে কিরূপ স্বভাবের কাব্য, তাহা হিন্দুসস্তানমাত্রেই ক্ষণেক চিন্তা করিলে বুঝিতে পরিবেন। যে প্রাচীনকালে রামায়ণ প্রভৃতি কাব্যের উৎপত্তি হইয়াছিল, সে সময়ের অপর কোন শ্রেণীর কাব্য বা নাটক বা অপর । কোন সাহিত্য পুস্তক কালের সঙ্গে এতদূর পর্য্যন্ত আসিয়া পৌছিতে পারে নাই। তবে প্রাচীন গ্রন্থাবলীতে ঐ সকলের ক্ষণিক উল্লেখ সকল দৃষ্টে বোধ হয় যে, তাঁহাদেরও তখন নিতান্ত অপ্রচার ছিল না। সে যাহা হউক, আমাদের হাতে অন্যান্য কাব্যাদি যাহা আসিয়া পৌছিয়াছে, তাহা সে প্রাচীন কালের তুলনায় অতি অল্প দিনের। কিন্তু আশ্চৰ্য্য এই ম্বে, ভারতীয় কাব্য, নাটক ও প্রায় যাবতীয় সাহিত্য গ্রন্থ, প্রাচীনই হউক আর আধুনিকই হউক, সকলেই পুরাণাদি কোন না কোন ধৰ্ম্মপুস্তকের ঘটনাবিশেষ শইয়া রচিত। যেখানে ইচ্ছামুরূপ পৌরাণিক ঘটনা না মিলিয়াছে, লেখক সেখানে অভাবপক্ষে পৌরাণিক ঘটনাবলীর অণুকরণে ঘটনা সকল কল্পনা করিয়া, আপনার অভাব পূরণ করিয়া লইয়াছেন।

